
Jahonda ijtimoiy-madaniy oʻzaro taʼsir sharoitida uzluksiz taʼlim va tarbiya jarayonini boshqarish 
amaliyoti tendentsiyasini yanada takomillashtirishda taʼlim oluvchilarni mehnat bozoriga mos 
raqobatbardoshlilik, muhitga tez moslashuvchanlik, muammoli vaziyatlardan oson chiqa olish, 
innovatsion kasbiy salohiyat elementlarini oʻzida qaror toptirish hamda tashabbuskorlik talab 
etiladi. Shuning uchun jahon andozalariga mos yuqori malakali mutaxassislarni tayyorlash, uzluksiz 
taʼlimning barqaror rivojlanishiga bogʼliq boʻlib qolmoqda. Shu sababli, ijtimoiy-madaniy oʻzaro 
taʼsir sharoitida uzluksiz taʼlim-tarbiya jarayonini boshqarishning pedagogik shart-sharoitlarini 
taʼminlash, kontseptual asoslarini ishlab chiqish, modellashtirish, loyihalash, didaktik taʼminotini 
rivojlantirish, boshqaruv modellarini umumlashtirish, boshqaruv indikatorlarini joriy etish boʻyicha 
ilmiy tadqiqotlarga alohida eʼtibor qaratilmoqda.

Mamlakatimizda ham barcha sohalar qatori ijtimoiy-madaniy sohani ham tubdan isloh qilishga 
katta eʼtibor qaratilmoqda. 2022-2026 yillarda Oʻzbekiston Respublikasini rivojlantirishning еttita 
ustuvor yoʻnalishi boʻyicha Taraqqiyot strategiyasida “Inson qadrini yuksaltirish va erkin fuqarolik 
jamiyatini yanada rivojlantirish orqali xalqparvar davlat barpo etish” [1] ustuvor vazifa etib belgilandi. 
Shuning uchun taʼlim va ishlab chiqarishning oʻzaro taʼsir sharoitida uzluksiz taʼlim va tarbiya 
jarayonini boshqarish muhim ahamiyat kasb etadi. 

Insoniyat va sivilizatsiya rivojlanish bosqichiga oʻtish sifatida bilimlarning shakllanish davri 
inqirozli vaziyatni anglash va еngib oʻtish orqali sodir boʻladi, qachonki eski rivojlanish mexanizmlari 
oʻz samarasini bermasa, yangilarini yaratish kerak boʻladi. Bu jarayon juda murakkab, chunki jamiyat 
taraqqiyotining yangi bosqichi barcha darajadagi: global, jamiyat, tashkiliy, individual hayot asoslari 
va turmush tarzining tub oʻzgarishlari bilan bogʼliq. Biz ulardan eng muhimlarini ajratib koʻrsatishimiz 
mumkin:

- yarim asrdan koʻproq vaqt oldin paydo boʻlgan kompyuterlar inson hayoti sharoitlarini tez 
oʻzgartirib, insonning kundalik hayotida, ishlab chiqarishni boshqarishda, xizmat koʻrsatishda 
ajralmas vositaga aylanib ulgurgan;

- axborotlashtirish hayotning barcha jabhalariga kirib barcha jarayonlarning dinamikligini oshirdi 
va koʻp qirrali, koʻp bosqichli dunyoda oʻzaro bogʼliqlikning oʻrnatilishi sifatida globallashuv 
fenomenini keltirib chiqardi;

- axborot-kommunikatsiya texnologiyalarining jadal rivojlanishi ulkan, uzluksiz oʻsib borayotgan 
axborot resursini yaratish, unga dunyoning deyarli istalgan nuqtasidan tezkor kirishni tashkil etish 
va ushbu yangi yuqori texnologiyalardan foydalanuvchi odamlar oʻrtasida tezkor aloqalarni tashkil 
etishning boshlanishini belgilab berdi;

- axborot shunday tezlikda oʻzgaradi, paydo boʻladi va eskiradiki, hozirda «axborot» 
tushunchasining oʻzi uzluksiz jarayon sifatida qabul qilinadi; «axborot maydoni» tushunchasi magnit 
yoki elektr maydoni kabi tanish boʻlib qoldi;

- kasblarning keskin chegaralanishi yuz berdi: yangi kasblar paydo boʻldi, avvalgilarida tub 
oʻzgarishlar talab qilindi;

- iqtisodiyotning ishlab chiqarish va noishlab chiqarish sohalarida nafaqat malakali ishchi kuchi, 
balki murakkab, noaniq vazifalarni hal etishga qodir, gʼayrioddiy fikrlashga qodir yuqori malakali 
mutaxassislar talab etiladi, chunki ularni hal qilishda oldingi avlodlarning tajribasi yoʻq;

- koʻp tanlov sharoitida mobillik va moslashuvchanlik jarayonlari kuchaydi: hududiy, kasbiy, 
psixologik;

- noaniqlik omilining ortishi kuzatildi;
- bilim tobora u saqlanadigan kitoblar bilan emas, balki bilim tashuvchisi va saqlovchisi sifatida 

odamlar bilan bogʼliq;
Zamonaviy ijtimoiy-madaniy muhitda mehnat faoliyati boshqacha tus oldi, bu shuni anglatadiki, 

xodimlarda oʻnlab yillar davomida qadrlangan fazilatlar endi ishlab chiqarishni yanada rivojlantirish 
uchun tormoz boʻlib qoldi. Dinamizm va xilma-xillik xususiyatlariga ega boʻlgan jamiyatda uning 
tez va muvozanatli rivojlanishi uchun inson faoliyati, ijodiy oʻzaro taʼsir zarur. D.Bellning fikricha, 
natija jamoaviy aqliy faoliyat jarayonida tugʼiladi. Intellektual iqtisodiyotga qatʼiy buyruq va 
formulalar boʻyicha emas, balki tashabbus koʻrsatish, noaniqlik, dinamiklik sharoitida masʼuliyatni 
oʻz zimmasiga olishga qodir boʻlgan intellektual xodimlar kerak. Jumladan, Jahon banki ekspertlari 
tomonidan ishlab chiqilgan “Taraqqiyot uchun bilim” modelida bilim va undan qanday foydalanish 
mahsuldorlik va iqtisodiy oʻsishning asosiy omili ekanligi haqidagi tezisni ilgari suradi [2].

Zamonaviy jamiyatdagi muhim oʻzgarishlarni tahlil qilishda alohida taʼkidlangan umumiy 
yoʻnalish - bu texnologiya va texnik taraqqiyotdan inson va uning shaxsiy rivojlanishiga burilish, 
uning jahon muammolarini yaratishdagi alohida rolini tan olishdir. Nafaqat kognitiv va intellektual 
rivojlanish, balki axloqiy takomillashtirish, maʼnaviy oʻsish hamdir, chunki texnologiyaning 
rivojlanishi hech qanday tarzda inson tabiatining oʻzini yaxshilashga yordam bermaydi va bu qarama-
qarshilikni bartaraf etishning yagona yoʻli - taʼlim va tarbiya.

Ushbu xulosa taʼlim tizimi uchun nimani anglatadi? Darhaqiqat, bu oʻquv jarayonini oʻquvchiga 
qiziqishni kuchaytirish, uni oʻquv jarayonida shaxslashtirish, dunyoga subʼektiv qarash huquqini 
taʼminlash va ushbu qarashga muvofiq erkin rivojlanish, tabiiy rivojlanishga yoʻnaltirilganligini 
anglatadi. Taʼlim jarayonini tashkil etish nuqtai nazaridan ushbu xulosa talabaga oʻz taʼlim 
yoʻnalishlarini tanlash, oʻzining shaxsiy ijtimoiy tajribasi, taʼlim texnologiyalaridan foydalanish 
orqali oʻqishda shaxsiy maʼnoga ega boʻlish imkoniyatlarini yaratishni anglatadi.

Shunday qilib, jamiyatning globallashuvi sharoitida bilimlarni egallash va uzatish jarayonlaridagi 
tub oʻzgarishlar oliy taʼlim muassasalarining oʻquv jarayonini tashkil etishning anʼanaviy 
yondashuvlarida muammolarni aniqladi.

Falsafiy, iqtisodiy, madaniy va psixologik-pedagogik adabiyotlarni tahlil qilish zamonaviy oliy 
taʼlim muassasalari oʻquv jarayonidagi oʻzgarishlarning asosiy strategiyasini (talabaga eʼtiborni 
kuchaytirish), zamonaviy ijtimoiy-madaniy vaziyat omillarining uchta guruhini aniqlashga imkon 
berdi.

Birinchi guruh omillari zamonaviy ijtimoiy-madaniy vaziyatni qarama-qarshi hodisalarning 
birligida tavsiflaydi: bir tomondan, maʼlumotlarning koʻpligi va uning nisbiy mavjudligi, ikkinchidan, 
bilimlarning iqtisodiy salohiyatining ortib borishi.

Ikkinchi guruh omillar axborot texnologiyalariga asoslangan, deyarli har qanday vaqtda va istalgan 
joydan oʻzaro taʼsir oʻtkazish imkonini beruvchi, ulkan axborot resursidan foydalanish imkoniyatini 
yaratuvchi yangi samarali aloqa vositalarining paydo boʻlishi va jadal rivojlanishi bilan bogʼliq.

Uchinchi guruh omillari tashqi muhitning parchalanishi va dinamikligini aks ettiradi, ular 
plyuralizm va noaniqlik, jabha va yangilik, xilma-xillik va oʻzgaruvchanlik, inson hayotining moddiy 
yoki maʼnaviy-axloqiy tomonlarini tanlashning odatiy tartibi bilan tavsiflanadi.

 Tanlangan uchta omillar guruhi oliy taʼlim muassasalarining oʻquv jarayonidagi oʻzgarishlarning 
uchta asosiy strategiyasini aniqladi. 

Birinchi strategiyasi Bilimlarning qiymati va iqtisodiy salohiyatining oʻsishi bilan bir qatorda, 
oʻrganilgan maʼlumotlar miqdoriga eʼtibor bermaslikdir, lekin jamiyatda talab qilinadigan bilimlarga 
ega boʻlgan yangi xususiyatlarni talabalarning kognitiv kompetentsiyasini rivojlantirish lozim.

Ikkinchi strategiya Katta axborot-kommunikatsiya resurslari va axborot taʼlim muhiti 
vositalaridan talabalarni oʻrganishga jalb qilish orqali ularning oʻquv faolligini, kognitiv faoliyat, 
egalik, mustaqillik va masʼuliyat hissini shakllantirish lozim.

Uchinchi strategiyasi Oliy taʼlim muassasalarining oʻquv jarayonini chiziqli boʻlmagan 
tarzda tashkil etishga qaratilgan boʻlib, bu zamonaviy ijtimoiy-siyosiy muhitga xos boʻlgan tanlov 
tartibini geterogen taʼlim muhitida subʼektivlikning namoyon boʻlishi sifatida shaxsiylashtirishni 
kuchaytirishga, parchalanish, dinamizm, noaniqlik va yangilik bilan madaniy kontekstga imkon 
berishi kerak.

D.G.Levitos talqinini asos qilib olgan holda taʼlim strategiyasining taʼrifini shakllantiramiz. 
Taʼlim strategiyasi deganda biz ijtimoiy-madaniy vaziyatni tahlil qilish natijalariga, shu jumladan 
taʼlim mazmunini tanlash va loyihalash tamoyillariga, OTMning oʻquv jarayonini amalga oshirish, 
taʼlim jarayonida oʻqituvchining oʻrni, oʻzaro taʼsir qilish vositalarini tanlash va uni boshqarish 
usulini tushunamiz.

Xulosa oʻrnida shuni keltirishimiz mumkinki, taʼlim jarayonidagi tizimli oʻzgarishlarning 
asosiy yoʻnalishi oʻquvchiga eʼtiborni kuchaytirishdan iborat boʻlib, bu oʻquvchilarga oʻz taʼlim 
yoʻnalishlarini tanlash, oʻzlarining shaxsiy ijtimoiy tajribasidan foydalanish, taʼlim olishda shaxsiy 
maʼnoga ega boʻlish imkoniyatlarini yaratish bilan birgalikda boshqalar bilan muloqot qilish va shaxsiy 
salohiyatdan foydalanish orqali insonning oʻzini oʻzi bilishiga boʻlgan motivatsiyasini kuchaytirishga 
imkoniyat yaratib beriladi.

